
ФАРҒОНА ПОЛИТЕХНИКА ИНСТИТУТИДА СИФАТЛИ 

ТАЪЛИМНИ РИВОЖЛАНТИРИШ МАСАЛАЛАРИ 

Аннотация: Ҳозирги кунда Республикамизнинг барча олий таълим 

муассасаларида таълим сифатини ошириш ва унинг самарадорлигини янада 

юқори бўлишини таъминлаш учун тизимли равишда ишлар олиб борилмоқда. 

Лекин таълим сифати ва самарадорлигини оширишни ОТМларга боғлиқ 

бўлмаган муаммоли томонлари ҳам мавжуд. 

Таҳлиллар шуни кўрсатадики таълим сифатини ошириш бўйича Ҳукумат 

ўзига тегишли бўлган барча функцияларни бажариб келмоқда. Энди навбат 

ОТМларнинг ўзига келди. Агар ОТМлар томонидан ушбу меъёрий 

ҳужжатларда кўрсатилган топшириқлар бажарилмас экан, таълим сифатини 

ошириш ва уни назорат қилиш, шунингдек, соҳаларни етук кадрлар билан 

таъминлаш масаласи оқсаб қолаверади. 

Таълим сифатини ошириш учун аввало, унга таъсир қилувчи омилларни 

ўрганиш мақсадга мувофиқ саналади. Ҳозирда таълим сифатига таъсир 

қилувчи муаммоларни иккита катта гуруҳга бўлиб ўрганиш мумкин, ташқи ва 

ички омиллар. 

Калит сўзлар: олий таълим, олий таълим муассасалари, сифатли 

таълим, сифатсиз таълим, сифатни бошқариш, сифат менежменти, таълим 

сифати, таълим сифатига таъсир этувчи омиллар. 

ISSUES OF DEVELOPING QUALITY EDUCATION AT FERGANA 

POLYTECHNIC INSTITUTE 

Abstract: At present, all higher education institutions of the Republic are 

systematically working to improve the quality of education and ensure its higher 

efficiency. But there are also problematic aspects of improving the quality and 

effectiveness of education that are not related to higher education institutions. 

The analysis shows that the Government is fulfilling all its functions to improve 

the quality of education. Now it is the turn of higher education institutions. If the tasks 

set out in these normative documents are not fulfilled by higher education institutions, 

the issue of improving and controlling the quality of education, as well as providing 

the sector with qualified personnel, will remain unresolved. 

In order to improve the quality of education, it is necessary to study the factors 

that affect it. Currently, problems affecting the quality of education can be studied in 

two major groups, external and internal factors. 

Keywords: higher education, higher education institutions, quality education, 

poor quality education, leading quality, quality management, quality of education, 

factors affecting the quality of education. 

Ҳозирги кунда мамлакатимизда таълим сифатини ошириш ва унинг 

самарадорлигини янада юқори бўлишини таъминлаш учун тизимли равишда 

ишлар олиб борилмоқда. Лекин таълим сифати ва самарадорлигини ошириш 

биргина  ОТМлага  билан боғлиқ муаммо эмас. У бугунги куннинг тизимий 

муаммоси саналади. Таълим сифатини ошириш нафақат тармоқ ёки 

корхонанинг иқтисодий ривожи учун, балки мамлакатнинг ижтимойи-

иқтисодий ривожи учун жуда ҳам муҳим аҳамиятга эга. Сифатсиз таълим ва 

таълим сифатини ошириш мамлакат ижтимоий-иқтисодий ривожланишида 

қуйидаги ўзгаришлар олиб келади. 

1. Сифатсиз таълим оқибатлари: меҳнат бозори талабларига жавоб 

бермайдиган малакасиз кадрларни кўпайиши; нотўғри қарорларни қабул 

қилиниши; ечимсиз муаммоларни кўпайиши;  самарасиз иқтисодиёт; халқнинг 

норозилиги ва аҳоли қатламларини ҳукуматга нисбатан ишончсизлигини 

ошишига олиб келади. Бу эса ўз навбатида мамлакатнинг ижтимоий - иқтисодий 

таназзулга учрашига олиб келиши мумкин. 

2. Сифатли таълим: халқаро меҳнат бозорида рақобатбардош малакали 

кадрларнинг кўпайиши;  самарали стратегик қарорларни қабул қилиниши; 

самарали дипломатик  муносабатларнинг ўрнатилиши; янги инновацион 

технологияларни кириб келиши; илм - фан ва ишлаб чиқаришни 

интеграцияланиши; халқнинг келажакка бўлган ишончини ортишига олиб 

келади. Бу эса ўз навбатида мамлакатнинг ижтимоий - иқтисодий ривожланиши 

демакдир. 

 Етук кадрлар мамлакатни ижтимоий ва иқтисодий жиҳатидан 

ривожланишига қуйидагича таъсир қилади: 

- янги инновацион маҳсулотларни яратилиши, иқтисодиёт тармоқларининг 

рақобатбардошлигини ортишига ҳамда давлатнинг экспорт салоҳиятини 

юксалишига олиб келади. 

- етук кадрлар жойларда муаммоларни баратараф этиш бўйича қабул қилган 

самарали қарорлари натижасида иқтисодиётни бир тизимга тушиши 

осонлашади. 

- самарали дипломатик муносабатлар халқаро ҳамкорликни таъминлашда 

манффатли ечимларни ва преференцияларни беради. 

Бу ҳолат, мамлакатнинг халқаро ҳамжамиятдаги ўрнини ортиши ва жаҳон 

бозорида рақобатбардошликни таъминланиши билан изоҳланади. Аксинча 

вазият эса, мамлакатнинг ижтимоий-иқтисодий таназзулга олиб келишини 

кўплаб давлатлар мисолида кўрганмиз. 

Таълим сифатини ошириш бўйича Ҳукумат миқёсида қабул қилинаётган 

қарорлар, фармонлар ва бошқа меъёрий ҳужжатлардан кўринадики, сифатни 

ошириш учун Ҳукумат ўзига тегишли бўлган барча функцияларни бажариб 

келмоқда. Энди навбат ОТМларнинг ўзига келди. Агар ОТМлар томонидан 

ушбу меъёрий ҳужжатларда кўрсатилган топшириқлар бажарилмас экан, таълим 

сифатини ошириш ва уни назорат қилиш, шунингдек, соҳаларни етук кадрлар 

билан таъминлаш масаласи оқсаб қолаверади.  

Таълим сифатини ошириш масаласи ОТМларда ҳар доим долзарб бўлиб 

келган масалалардан саналиб, ҳозирга қадар ўз долзарблигини пасайтиргани 

йўқ. Иқтисодиёт ва ижтимоий ҳаётнинг тез ўзгариб бориши ушбу масалани ҳар 

доим долзарб мавзу сифатида кун тартибидан тушмаслигига таъсирини 

кўрсатмоқда.  

Таълим муассасасида таълим сифатини бошқарув даражасига киритиш – бу 

мослашган бошқарувни ва узлуксиз ўқув тизимига эга бўлишни ҳамда 

бошқарувни миқдордан  сифат даражасига ўтишни талаб этади.  

ОТМларда сифатли таълимни амалга ошириш учун сифат менежменти 

самарали қўллаш зарур. Таълимда сифатни бошқариш таълимни ташкил қилиш 

ва таъмин этиш ва бошқариш жараёнини қамраб олган комплекс  тизим бўлиб, 

асосан ўқув жараёнини назарда тутади.  

Олий таълим тизимида сифат менежменти учун умумий масъул шахс 

таълим муассасасининг ректори бўлиб, у сифатни бошқаришда Ички назорат ва 

мониторинг, Сифатни бошқариш ҳамда Ўқув-услубий бошқарма билан 

ҳамкорликда иш юритади. Ректорнинг бу ўриндаги асосий талаби муассаса 

сифатини бошқариш тизимини ишлаб чиқиш талабини қўйишдир. Республика 

олий таълим муассасалари бошқарув тузилмасини ўрганганда, сифатни 

бошқариш тузилмаси содда кўринишда эканлигини таҳлил қилиш мумкин. Олий 

таълим сифатини ошириш учун ушбу бошқарув стуркутрасини 

такомиллаштириш бўйича меъёрий асосларни қайта кўриб чиқиш лозим. 

Фарғона политехника институтининг бошқарув тузилмасини ҳам таҳлил 

қилиб шундай хулоса қилиш мумкинки, институтда сифатни бошқариш “Ички 

назорат ва мониторинг”, “Ўқув-услубий бошқарма”, “И ва ИПКТ”, “Сифат 

инспекцияси” бўлимлари, ҳамда факультетлар ва кафедралар шуғулланади.  

Таълим сифати таълим тизимининг асосий кириш параметрларидир. 

Унинг ичига қуйидагилар киради: 

▪ одамлар - профессор-ўқитувчилар таркиби, ўқувчилар,ўқув-ёрдамчи 

персонал, маъмурий ходимлар; 

▪ технология - педагогик, тарбиявий, информацион,бошқарув, назорат; 

▪ моддий-техника таъминоти - бинолар, дастгоҳлар, лаборатория-амалиёт 

асоси; ўқитишнинг замонавий техник воситалари ва лаборатория жиҳозлари 

билан таъминланганлиги; 

▪ норматив-хуқуқий ва ўқув-методик таъминот; 

▪ рағбатлар. 

Таълим сифатини ошириш учун аввало, унга таъсир қилувчи омилларни 

ўрганиш мақсадга мувофиқ саналади. Ҳозирда таълим сифатига таъсир қилувчи 

муаммоларни иккита катта гуруҳга бўлиб ўрганиш мумкин, ташқи ва ички 

омиллар. 

1. Таълим сифатига таъсир қилувчи ташқи омилларга: двлатнинг ҳозирги 

кундаги таълимга эътибори ва таълим сиёсати; рақобатчи олий таълим 

муассасаларининг ҳолати; таълим тизими инфраструктураси; кадрлар 

буюртмачилари. 

2. Таълим сифатига таъсир қилувчи ички омилларга: таълим 

муассасалариниг ўқув услубий таъминоти; талабаларнинг давомати; профессор 

ўқитувчиларнинг илмий салоҳияти; ОТМнинг моддий техника баъзаси; 

профессор ўқитувчиларнинг дарс ўтиш салоҳияти;  рейтинг баҳолаш тизими; 

таълим тизимида коррупцион ҳолатларнинг мавжудлиги. 

Шуни унутмаслик керакки, таълим сифати муаммоларини ҳал қилишда 

тизимли йўналишда фойдаланиш керак. Барча омилларни биргаликда бошқариш  

керак. Бу занжирдан бирон-бир омилни тушиб қолиши таълим сифатини 

бошқариш тизимида бузилишига олиб боради.  

Қуйида Фарғона политехника институтида сифатни ошириш билан амалга 

оширилаётган тадбирлар натижалари таҳлил қилинади. Унда асосий эътибор 

ўқув жараёни, талабаларнинг ўзлаштириш даражаси, профессор ўқитувчилар 

таркиби, уларнинг илмий даража ва унвонлари ҳамда ахборот ресурс маркази 

таҳлил этилади. Таққослаш учун дастлаб 2019-2020 ўқув йилларида сифат 

кўрсаткичлари ўрганиб чиқилади. 

Ўзлаштиришнинг сифат кўрсаткичи деганда, талабалар ичидан барча 

фанлардан 71 балдан ортиқ рейтинг олган талабаларнинг жами талабалар 

таркибидаги улуши назарда тутилади. Таҳлил этилаётган даврда ишлаб 

чиқаришда бошқарув факультетида сифат кўрсаткичи 29 фоизни ташкил этган. 

Кимё-технология факультетида эса ушбу кўрсаткич 35 фоиздан иборат бўлган. 

Қурилиш, Энергетика ва Механика-машинасозлик факультетларида мазкур 

кўрсаткич мос равишда 39, 24, 29 фоизни ташкил этган. Кўриниб турганидек, 

энг катта кўрсаткич Қурилиш факултетига тегишли бўлиб, талабаларнинг 39% 

и фанлардан ўтказилагн назоратлар натижасида 71 балдан кўпроқ бал тўплаган.  

2019-2020 ўқув йилининг баҳорги семестрида академик қарздор талабалар 

таҳлил этилганда, Кимё-технология факультетида улар жами талабаларга 

нисбатан 37 %ни ташкил этган. Энергетика факультетида эса академик қарздор 

талабалар 31 %ни, Ишлаб чиқаришда бошқарув факультетида 30%ни ташкил 

қилган. Қурилиш факультетида академик қарздор талабалар 20 %ни ва 

Механика-машинасозлик факультетида академик қарздор талабалар 17 %ни 

ташкил этган. Ушуб таҳлилда энг яхши кўрсаткич Механика-машинасозлик 

факультетида қайд этилган бўлиб, академик қарздор талабалар жами 

талабаларга нисбатан 17 фоиздан иборат бўлган. Энг паст кўрсаткич Кимё-

технология факультетига тегишли бўлган. 

2019 – 2020 ўқув йилида институтда асосий штатда 459 та профессор-

ўқитувчилар фаолият юритган бўлиб, шулардан фан докторлари-профессорлар 

14 нафар,  79 нафар фан номзодлари, доцентлар, 156 нафар катта ўқитувчилар, 

212 нафар ассистент-ўқитувчилар фаолият олиб боради. Профессор-

ўқитувчиларнинг илмий салоҳияти 24,3% ни ташкил этади. 

Институт профессор-ўқитувчиларининг ўртача ёши 43 ёшдан иборат 

бўлиб, илмий даражалиларни ўртача ёши 53,9 ёшни ташкил этади. Жумладан, 

фан докторларининг ўртача ёши 60,5ни, фан номзодларининг ўртача ёши 47,2ни 

ташкил этмоқда.   

Кафедраларда ўқитиладиган 500 дан ортиқ номдаги фаннинг китоб ва диск 

ҳолатдаги ўқув услубий мажмуалари мавжуд.  Диск вариантидаги мажмуалар 

таркибига талаб қилинган барча ҳужжатлар киритилган. Хозирда барча фанлар 

бўйича янги ўқув йили учун электрон ўқув услубий мажмуалар апробациядан 

ўтказилиб, мослаштирилмоқда.  

Компьютер техникаларининг умумий сони 1200 дан ортади. Ҳар бир 

кафедрага компьютер синфлари ва мультимедиа доскалар ўрнатилган. 

Институтда ўқув жараёни ва ўқув услубий фаолиятини модернизациялаш ҳамда 

инновацион таълим технологияларини жорий этиш ишлари жадаллик билан 

олиб борилмоқда. Шу мақсадда, ўтган 2019 – 2020 ўқув йилида институт бўйича 

жами 500 дан ортиқ фан бўйича ўқув услубий мажмуалар тайёрланди. АРМ 

фондини бойитиш маълум ишлар амалга оширилди. Жумладан хисобот даврида 

896  нусха адабиётлар ва илмий журналлар харид қилиниб китоб фонди 258460 

нусхага етказилди. Ҳисобот даврида олинган 896 нусха китобларнинг 427 

нусхаси ўқув адабиётлари, 344 нусхаси ижтимоий-сиёсий ва оммабоп китоблар, 

125 нусхаси эса бадиий адабиётлардир. 

Ахборот-ресурс маркази компьютерларига “АРМАТ” дастури ўрнатилган. 

АРМни мазкур дастур ёрдамида тўлиқ автоматлаштириш, китоб фонди 

тўғрисидаги библиографик ёзувларни хамда китобхонлар тўғрисидаги 

маълумотларни “АРМАТ” дастурига киритиш, электрон каталог яратиш 

ишларини бажариш учун 6 кишидан иборат ишчи гурухи ташкилланган. 

Бугунги кунгача улар томонидан 1 ва 2 босқич талабаларидан иборат 

китобхонлар тўғрисидаги тўлиқ маълумотлар хамда 10564 номдаги адабиётлар 

тўғрисида библиографик ёзувлар “АРМАТ” дастурига киритилган. 

Пофессор-ўқитувчилар ёрдамида республикамиздаги турдош олий ўқув 

юртларида чоп этилган 2000 дан ортиқ ўқув адабиётлари, шу жумладан маъруза 

матнларининг электрон вариантлари олиб келиниб АРМ қошидаги “Электрон 

кутубхона” базасига киритилган. Институтимизда яратилган худди шу 

мазмундаги электрон ресурслар турдош олий ўқув юртлари АРМларига 

берилган. 2019 йилнинг 1-ярмида А.Навоий номидаги Ўзбекистон миллий 

кутубхонаси сайтидан 520 номдаги хорижий ўқув адабиётларининг тўлиқ матни 

кўчириб олиниб институт АРМ қошидаги “Электрон кутубхона” базасига 

киритилди. 

Юқоридаги кўрсаткичлар таҳлилидан кўриниб турибдики, Фарғона 

политехника институтида профессор – ўқитувчилари илмий салоҳиятини 

ошириш, ўқув қўлланма ва дарсликларни яратиш ва чоп этиш масалаларига 

жиддий эътибор қаратишлари, АРМни янги, бугунги кун талабларига жавоб 

бера оладиган, замонавий билимларни ўзида жо этган ўқув адабиётлари ва 

дарсликлари билан бойитишлари талаб этилади. 

Шунингдек, таълим сифатини янада ошириш учун қуйидаги 

йўналишларга аҳамият бериш зарур: 

▪ ўқув аудиторияларини замонавий ўқитиш жихозлари билан тўлиқ 

таъминлашга эришиш; 

▪ электрон кутубхонадаги ўринлар сонини кўпайтириш; 

▪ талабаларнинг мустақил таълим олишлари учун услубий кўрсатмаларни 

етарли даражада чоп эттириш  ва аудиториядан  ташқари вақтларини 

самарали ўтказишга  эришиш; 

▪ дарсларни тўлиқ янги педагогик технологиялар ва техникавий жиҳозлар 

асосида ўтилишини таъминлаш.  

Таълим сифати  – бу таълим тизими ва таълим муассасаси фаолиятининг 

шахсий, ижтимоий ва меъёрий талабларини реал эришиш мумкин бўлган 

натижалар тавсифи.  

Таълим сифатининг энг муҳим тавсифлари қуйидагилардан иборат:  

Билимлар ҳажми. У касбий фаолиятни амалга оширишга мувофиқ келиши 

лозим. Бунда билимлар миқдори олинган ахборот миқдори эмаслигини 

тушуниш керак.  

Билимлар тузилиши – турли типдаги билимлар билан фан ва фаолиятнинг 

турли соҳаларига мансублик нисбати. Билимларнинг унумдорлиги ва амалий 

қиммати уларнинг уйғунлигига боғлиқ бўлади.  

Профессионал фикрлаш услуби, яъни билимларни бошқариш қобилияти ва 

улардан амалий фаолиятда самарали фойдаланиш имконияти. Кўпинча 

битирувчи ўзи олган билимларни амалий фаолият вазифалари билан боғлай 

олмайди. Бу ерда фикрлаш услуби ҳам ўз таъсирини кўрсатади. У гуманитар ёки 

технократик, стратегик ёки прагматик, диалектик ёки формал бўлиши мумкин.  

Вақт омили: касбий муаммолар ва вазифаларни ечишда вақтни тақсимлаш 

ва ундан фойдаланиш кўникмаси.  

Ролларга нисбатан мўлжални шакллантириш: муайян фаолият 

турларигагина эмас, балки маълум ролларга ҳам тайёрлаш. Бунда мутахассис ўз 

иши ўзгарганида, агар у турли ролларни, масалан, ташаббусчи, бажарувчи, 

эксперт, маслаҳатчи, ҳакам ролларини бажарса, профессионал функцияларни 

бажариш учун жавобгар бўлишини назарда тутади.  

Бошқарув қарорларини қабул қилиш кўникмалари – касбий фаолиятнинг 

муҳим омилларидан бири. Масалан, қарорлар қабул қилиш жараёни менежердан 

ўзининг барча касбий билим ва кўникмаларини ишга солишни талаб этади. 

Бошқарув қарорларини қабул қилиш қобилияти – бу маълум даражада таълим 

жараёнининг амалий маҳсули.  

Бозор вазиятларининг турли шароитларида хулқ-атвор стратегияларини 

ишлаб чиқиш кўникмалари ва қобилиятлари. Стратегия – қарорлар ишлаб 

чиқишгина эмас, балки мақсадлар ва мўлжалларни белгилаш, воқеаларни 

тушуниш ва олдиндан кўра билиш, асосли бизнес-режани тузиш, керакли 

стратегияларни танлаш ва шароит ўзгарганида уларни ўзгартириш.  

Халқаро амалиётда таълим сифатининг беш асосий йўналиши алоҳида 

ажратиб кўрсатилади: 

• биринчи: таълимнинг сифатини таъминлаш – олий ўқув юртининг нуфузини 

ошириш, чунки бунда олий ўқув юртининг битирувчиси меҳнат бозорида 

қулайроқ мавқега эга бўлади; 

•  иккинчи: таълим стандартларига мувофиқлик; 

• учинчи: мижозни қаноатлантирувчи  сифатли таълим беришга эришиш; 

• тўртинчи: истеъмолчи сифатни белгилайди ва унинг ҳар қандай талаби 

бўйича мутахассисни танлаб олади. Энг муҳими, олий ўқув юрти бунга пул 

олади;  

• бешинчи: олий ўқув муассасаси жамиятга, ўзи жойлашган минтақага фойда 

келтиради.  

Сифат бошқарувида таълим сифатига таъсир этадиган омиллар алоҳида 

ўрганилади. Сифат кўпгина тасодифий, маҳаллий ва субъектив омиллар 

таъсирига боғлиқ. Бу омиллар сифат даражасига кўрсатадиган таъсирининг 

олдини олиш учун сифатни бошқариш тизими зарур. Бунда айрим уюшмаган ва 

тасодифий харакатлар эмас, балки сифатнинг тегишли даражасини сақлаб 

туриш мақсадида таълим сифатини яратиш жараёнига мунтазам таъсир қилиш 

чоралари мажмуаси зарур бўлади. Умуман олганда таълим сифатга таъсир 

этувчи омилларни қуйидаги гуруҳларга ажратишимиз мумкин:  тасодифий,  

маҳаллий, объектив ва субъектив, техникавий, ташкилий,  иқтисодий - 

ижтимоий. 

Сифатга таъсир қилувчи тасодифий омиллар сифатни режалаштиришда 

кўзда тутилмаган, таълим муассасасида бир неча йиллардан буён содир 

бўлмаган воқеа-ҳодисаларнинг ривожи натижасида таълим сифатини 

ўзгаришига олиб келиб келади. Уларга ёнғинлар, об-ҳавонинг ўзгариши, табиий 

офатлар, авариялар ёки ҳамкорлар билан боғлиқ тасодифий ҳодисалар киради. 

Сифат бошқарувида бундай ҳодисларни олдиндан бошқаришни имкони йўқ. 

Чунки улар кутилмаган вақтда вужудга келади ва содир бўлади. Уни бартараф 

этиш учун сифатни режалаштириш жараёнида қўшимча вариантларни ишлаб 

чиқиб шундай вазиятга тайёр туришга ёки улар билан боғлиқ рискни 

https://dx.doi.org/10.5281/zenodo.5752255


 
DOI   https://dx.doi.org/10.5281/zenodo.5752255  

 
  License type supported CC: Attribution 4.0 International (CC BY 4.0)                                                                         

 

47 

диверсификация орқали камайтиришга харакат қилиш керак бўлади.  

Таълим сифатига таъсир этувчи маҳаллий омилларга таълим 

муассасасининг географик жойлашуви, шароитлари, жамиятнинг таълимга 

нисбатан муносабати, кадрларнинг миллий, диний қадриятлар асосида 

етиштирилиши кабилар киради.  

Таълим сифатига таъсир этувчи субъектив омиллар қаторига инсон 

фаолияти натижасида таълим сифатини ўзгариши тушунилади. Ушбу омил 

қолган омилларга нисбатан энг мухим саналади. Чунки, таълим сифатига бошқа 

ишлаб чиқариш омилига нисбатан инсон кўпроқ таъсир қилади. Агар ишлаб 

чиқаришда бевосита иштирок этаётган профессор-ўқитувчининг малака 

даражаси паст ёки нияти ёмон бўлса, таълимнинг сифатини талба қизиққан 

тақдирда ҳам яхшилаб бўлмайди.  

Таълим сифатини таҳлил қилишда сифат назоратининг бир қатор 

усуллари дунё миқёсида тан олинган бўлиб, улар ичида таниқли усуллардан 

бири, Исикава усулидир. Исикава диаграммаси 5Мга асосланади. 5М 

қуйидагича тавсифланади: 

1. Man (инсон) – инсон омили билан боғлиқ омиллар;  

2. Machines (жиҳозлар) –машина ва жиҳозлар билан боғлиқ омиллар;  

3. Materials (материаллар) – материаллар билан боғлиқ омиллар;  

4. Methods (усуллар) – жараёнларни ташкиллаш усуллари;  

5. Measurements (ўлчовлар) – ўлчов билан боғлиқ омиллар. 

5 та сабаб бўйича таълим сифатига энг кўп таъсир тувчи омиллардан бири 

инсон омили бўлиб, у таълим сифатига тўғридан-тўғри таъсир кўрсатади. 

Қолган омиллар инсон омили воситасида таълим жараёнлари сифатига салбий 

таъсир кўрсатади. Қолган омиллар ичида усуллар ҳам таълим сифатига 

сезиларли даражада ташкиллаш жиҳатдан таъсир этади. 

Таълим сифатига салбий таъсир этаётган ушбу муаммоларни бартараф 

этиш аниқ асосланган механизмга асосланган бўлиши лозим. Бундан ташқари 

ФарПИда таълим жараёнларидаги сифатни бузилишига салбий таъсир 

кўрсатувчи омилларни маълумотлар листи усулида ҳам назоратга олиш мумкин. 

Мазкур лист қуйидагича кўринишга эга бўлиши мумкин: 

 

Жадвал 1.Таълим сифатига таъсир этувчи омилларнинг ҳафталик 

статистик ҳисоби 

Рекламация ва таъсирлар 
Ҳафта кунлари 

Дш Сш Чш Пш Ж Ш Жами 

Битирувчилардан 

норозиликлар 
// /    / 4 

Илмий тадқиқот 

ишларидан норозиликлар 
/  // //  / 6 

Ўқув жараёнидан 

норозиликлар 

(талабалар) 

 //// / / ////   12 

Таъминотдан 

норозиликлар 

(талабалар) 

/ /// //// /  / 10 

Ота-оналардан 

норозиликлар 
/    //  3 

Дарс машғулотларини 

қолидиришлар 
// / / /// // / 10 

Сифатсиз дарс машғулотлари: 

•Маърузалар / /  //  / 5 

•Семинарлар  // / / / / 6 

•Амалиётлар / / / / / / 6 

•Лабораториялар       0 

Талабалар ўртасида 

кодексга риоя қилмаслик 

ҳолатлари 

   /   1 

Жами 9 14 10 16 6 7 62 

Изоҳ: Маълумотлар шартли равишда олинган. 

 

Таълим сифатига таъсир этувчи омилларнинг ҳафталик статистик 

ҳисобини юритиш таълим муассасасида таълим сифатини пасайиш сабабларини 

аниқ ва равшан кўрсатиб беради. Шунда сифатни пасайишнинг олдини олиш 

чораларини кўриш осонлашади. Бунда таълим сифатига таъсир этувчи салбий 

омиллар жадвалнинг чап томонига жойлаштирилади. Жадвалнинг ўнг тепа 

қисмига ҳафта кунлари белгиланади. Ушбу матрица кўринишидаги жадвал 

бўйича душанба куни қандай ҳолатлар содир бўлган бўлса, ҳар бир ҳолат учун 

битта таёқча чизилади. Ҳар бешинчи ҳолат учун 4 та таёқча устидан чизилади. 

Кун ва ҳафта якунида содир бўлган ишларни таҳлил этиб кейинги куни уни 

бартараф этиш чоралари кўрилади. 

Фарғона политехника институтида таълим сифатини ошириш ва 

ўтилаётган фанларнинг талабалар томонидан пухта ўзлаштирилишига эришиш 

учун қуйидагича тизимда дарс машғулотларини тақсимлаш тавсия этилади. 

Ўтилаётган дарс машғулотлари сифатига таъсир қилувчи жиддий 

омиллардан бири, ўқитувчиларга 8-10 хил фанлардан ўқув юклама бўйича дарс 

тақсимотини амалга ошириш натижасида, таълим сифати тушиб бормоқда. 

Бунинг учун эса аниқ мақсад асосида ишни тўғри ташкил этиш ҳамда ҳар бир 

профессор-ўқитувчини ўтадиган фанларидан аттестациялаб, сертификат бериш 

ҳамда сертификат берилган фанлардангина дарсга кириш 

тизимини жорий этиш зарур. Бунинг учун қуйидаги кетма-кетликда ишлар 

ташкил этилади: 

1. Факультетлар кесимида ишчи гуруҳ ташкил этиш. 

2. Кафедралар кесимида профессор-ўқитувчиларнинг маълумотларини 

йиғиш. 

3. Кафедралар кесимида ўтиладиган фанларни кўриб чиқиш. 

4. Кафедра йўналишига тўғри келмайдиган фанларни мазкур фанни ўта 

оладиган кафедраларга қайта тақсимлаш. 

5. Профессор-ўқитувчиларнинг мутахассисликларига мос равишда 

фанларни тақсимлаш. 

6. Ҳар бир фандан назорат учун саволлар банкини шакллантириш. 

7. Профессор-ўқитувчиларни мутахассислигига мос фанлардан ички 

аттестацияни ўтказиш. 

8. Аттестация натижаларига биноан 3 йилга мўлжалланган Институтнинг 

мазкур фанни ўқитишга рухсат берувчи сертификатни тақдим этиш.  

9. Аттестациядан ўтмаган ўқитувчиларга қайта тайёрланиши учун ўқув 

йили якунигача муддат бериш ҳамда аттестацияни қайта ташкил этиш. 

Ушбу тизимни қўлланилиши қуйидаги афзалликларга эга бўлади: 

▪  Ҳар бир профессор-ўқитувчига аниқ бириктирилган фан бўлиши 

ўқитувчи тайёргарлигини янада кучайишига олиб келади. 

▪  Ҳар йили бир хил фанни турли ўқитувчиларга бериш билан боғлиқ 

муаммолар баратараф этилади.  

▪  Фаннинг услубий таъминотини сифати ортиб боради.  

▪  Ўриндошлик ва соатбай тартибда ишлашни ҳоҳловчилар махсус 

сертификатни олиш учун ўз йўналишларини тор доирага буришга мажбур 

бўладилар. 

